
MILLIY QAYTA 
SUG‘URTALOVCHILARNING 
XALQARO SUG‘URTA 
BOZORIGA KIRIB BORISHI 
VA KUTILAYOTGAN XAVF-
XATARLAR
Jorabayev Jasur Abduraxmanovich
“Kafolat sug‘urta kompaniyasi” AJ Bosh direktor o‘rinbosari

Annotatsiуa: Ushbu maqolada qayta sug‘urta faoliyati va uning O‘zbekiston sug‘urta bozoridagi roli ko‘rsatib berilgan. 
Shuningdek, milliy qayta sug‘urta bozori tahlil qilinib, uni rivojlantirish bo‘yicha xulosa, taklif va tavsiyalar berilgan.
Kalit so‘zlar: qayta sug‘urta, to‘lov qobiliyati, zaxiralar.
Abstraсt: This article describes reinsurance activity and its role in the insurance market of Uzbekistan. Also, the national 
reinsurance market is analyzed and conclusions, suggestions and recommendations are given for its development.
Keу words: reinsurance, solvency, reserve.
Аннотация: В данной статье описывается перестраховочная деятельность и ее роль на страховом рынке Узбеки-
стана. Также проанализирован национальный перестраховочный рынок и даны выводы, предложения и рекомен-
дации по его развитию.
Ключевые слова: перестрахование, платежеспособность, резервы.

K I R I S H
Sug‘urta iqtisodiyotning muhim bo‘g‘ini hisoblanadi. Iqtisodiy kategoriya sifatida sug‘urta – bu iqtisodiy 

munosabatlar tizimi bo‘lib, maqsadli mablag‘larni shakllantirish va ulardan turli xil xavf-xatarlar ostida yetka-
zilgan zararni qoplash uchun foydalanish, shuningdek, ularning hayotidagi ayrim voqea-hodisalar sodir bo‘lgan 
taqdirda fuqarolarga yordam ko‘rsatish shakllari va usullari to‘plamidir.

Dunyo davlatlarida ro‘y berayotgan tabiiy va texnogen tusdagi turli hodisalar natijasida yuzaga kelgan 
zararlarning ma’lum bir qismi sug‘urta kompaniyalari tomonidan qoplab berilmoqda, bu esa davlat budjetiga 
sezilarli darajada moliyaviy ko‘mak bo‘lmoqda.

Ko‘plab mamlakatlarda vayron qiluvchi bo‘ronlar va o‘rmon yong‘inlaridan tortib, halokatli suv toshqini va 
tornadolargacha ro‘y berayotgani, bunday tabiiy ofatlarning tez-tez takrorlanishi natijasida zararlilik darajasi 
ortib bormoqda. AQSHning Milliy Atrof-muhit ma’lumotlari markazi axborotiga ko‘ra, so‘nggi o‘n yil ichida 152 
ta tabiiy ofatlar sodir bo‘lib, har bir hodisadan kamida 1 milliard dollardan ziyod zarar ko‘rilgan. Bu so‘nggi o‘n 
yil ichida milliard dollarlik tabiiy ofatlarning umumiy qiymatini 1,1 trillion dollardan oshadi1. Bunday hodisalarni 
tez-tez bo‘lishiga dunyoda bo‘layotgan iqlim o‘zgarishlari sabab qilib ko‘rsatilmoqda.

Ohirgi yillarda O‘zbekistonda birgina Orol dengizining qurib borishi, tuz zarralarini havo massasiga qo‘shil-
ishi iqlim o‘zgarishiga katta ta’sir qilmoqda. Ayniqsa, Qoraqalpog‘iston Respublikasi va qo‘shni hududdagi 
aholiga jiddiy ta’sir ko‘rsatmoqda. Hukumat darajasida Orol dengizini tiklash bo‘yicha keng ko‘lamda ishlari olib 
borilmoqda.

Yuqoridagi iqlim o‘zgarishlar natijasida yuzaga kelishi mumkin ofatlarni oldini olish maqsadida, Hukumat 
tomonidan ham keng qamrovli ishlar olib borilmoqda. Joriy yilning 1 mart kuni imzolangan “Sug‘urta xizmat-
lari bozorini yanada rivojlantirishning kompleks chora-tadbirlari to‘g‘risida”gi O‘zbekiston Respublikasi 
Prezidentining 108-son qarorida “Yuridik shaxslarning ko‘chmas mulkini tabiiy va texnogen ofatlardan majburiy 
sug‘urta qilish tizimini bosqichma-bosqich joriy etish” bo‘yicha takliflarni kiritish masalasi Istiqbolli loyihalar milliy 
agentligiga yuklatildi.

Qarordan ham ko‘rish mumkinki, yuzaga kelishi mumkin bo‘lgan tabiiy va texnogen hodisalarni oldini 
olish bo‘yicha ishlar olib borilmoqda. 1966-yildagi jiddiy zilzilani boshidan o‘tkazgan mamlakat sifatida, ushbu  
Prezident qarori to‘g‘ri yo‘ldan ketilayotganidan bir dalolatdir.

1 https://www.bankrate.com/insurance/homeowners-insurance/natural-disaster-costs.

SYirik tabiiy va texnogen sug‘urta hodisalar, ko‘pgina sug‘urta kompaniyalarini bankrotlik yoqasiga olib 

ke lishi mumkin. Kompaniyada to‘g‘ri qayta sug‘urta yo‘lga ko‘ygan sug‘urta kompaniyalarida bunday talofat-
lardan yirik zararlarsiz chiqib ketish imkonini beradi.

Qayta sug‘urta albatta, sug‘urta faoliyati rivojlanishi natijasida yuzaga kelgan. Lekin har bir ishda qayta 
sug‘urta mavjud bo‘lib kelgan. Hayotiy jarayonda va ishda ko‘pgina holatlarda biron bir ish amalga oshishida 
to‘liq ishonch komil bo‘lmasa, qo‘shimcha chora-tadbirlar qilib qo‘yiladi. Misol uchun, uy egasi uyni kalit bilan 
quluflaydi. Ammo qo‘shimcha chora sifatida xavfsizlik signalizatsiyasini o‘rnatadi. Bu himoyani vositasini 
qo‘shimcha himoya vositasi bilan himoyalamoqda. Ushbu jarayoni qayta sug‘urtaga o‘xshatish mumkin.

M A V Z U G A  O I D  A D A B I Y O T L A R  T A H L I L I
Sug‘urta iqtisodiyotning ajralmas bo‘g‘ini hisoblansa, qayta sug‘urta sug‘urtaning ajralmas bo‘g‘inidir. Qaysi 

mamlakatda sug‘urta rivojlangan bo‘lsa, o‘sha mamlakatda qayta sug‘urta sohasi ham rivojlanganiga guvoh 
bo‘lamiz. Bunga AQSH, Buyuk Britaniya, Germaniya, Italiya, Fransiya, Yaponiya, Xitoy va boshqa rivojlangan 
davlatlar misol bo‘la oladi.

Rivojlangan mamlakatlar qayta sug‘urta mutaxassislari o‘z tajribalaridan kelib chiqqan holda, o‘z amaliy 
tajribalarini kitoblar orqali bo‘lishishadi. Jumladan, R.Kiln va S.Kilnlarning “Qayta sug‘urtada anderrayting”, 
K.Pfayfferning “Qayta sug‘urtaga kirish” va R.Gastel, B.Smedemark, R.Karter kabi kuchli olimlar o‘z adabiyot-
larida qayta sug‘urta bo‘yicha o‘rgangan tajribalari asosida o‘z qarashlarini bayon etishganiga guvoh bo‘lamiz.

Qayta sug‘urta rivojlanishiga olimlar N.N.Nikulina, S.V.Berezina, A.Artamanov, Yu.M.Juravlev,  
M.G.Kaminkina, Ye.Ye.Solseva, A.A.Kudryavsev, Ye.V.Spiridonov, G.V.Chernova va boshqa bir qator olimlar 
o‘z adabiyot va qo‘llanmalarida tahliliy va nazariy tajribalarini o‘rtoqlashgan holda qayta sug‘urta yo‘nalishi 
rivojlanishiga katta hissa qo‘shgan.

Mamlakatimizda mahalliy olimlarimiz R.S. Azimov, T.M. Boymurodov, N.X. Jumayev, Sh.B. Imomov,  
M.A. Mirsodiqov, S.A. Umarov, S.S. Nasretdinov, A.G.Sharobiddinov, M.M. Kamilov, X.M. Shennayev kabi iqti-
sodchi olimlar umumiy sug‘urta va qayta sug‘urta faoliyati bo‘yicha o‘z ilmiy qarashlarini bayon etish orqali 
sug‘urta bozori rivojlanishda katta turtki bo‘lmoqda.

Ammo, ushbu qo‘llanma va adabiyotlarda qayta sug‘urta faoliyatini rivojlanishi uchun qonuniy asoslar 
yaratilmagan. Qayta sug‘urta sohasi ayrim tahlillar asosida yuritilgan. Jadal rivojlanishi uchun nimalar qilinishi, 
qanday to‘siqlar mavjudligi haqida keng fikr yuritilmagan.

T A H L I L  V A  N A T I J A L A R
Sug‘urta faoliyatida qayta sug‘urtaning o‘rni juda kattadir. Zamonaviy iqtisodiyotda moliya bozorining istiqbolli 

segmentlaridan biri qayta sug‘urta hisoblandi. Har bir davlatning sug‘urta bozorida qayta sug‘urta yo‘nalishiga 
murojaat qilmagan davlat bo‘lmasa kerak. Sug‘urta bozori rivojlanayotgan davlatdan boshlab, sug‘urta bozorida 
rivojlangan davlatlarga qadar barcha davlatlarda qayta sug‘urta yo‘nalishidan keng foydalaniladi.

Rivojlanayotgan davlatlarda biron-bir yangi sug‘urta turini joriy qilganda, ushbu sug‘urta turi qanchalik 
darajada zararligini bilmagan taqdirda, qayta sug‘urta orqali sug‘urta kompaniyasi to‘lov qobiliyatini saqlaydi. 
Rivojlangan davlatlarda kuchli tajribali anderrayterlar hisobiga sug‘urtaning ko‘pgina “Qaymoq” qismi qayta 
sug‘urtalovchilarga nasib qiladi.

Hozirgi kunda O‘zbekiston sug‘urta bozorida qayta sug‘urta yo‘nalishi juda katta tezlik bilan rivojlanayotgan 
yo‘nalish hisoblanadi. Buni, O‘zbekinvest va Kafolat sug‘urta kompaniyalarining qayta sug‘urta yo‘nalishida 
erishayotgan natijalar dalolat bo‘la oladi. Quyidagi 1-jadvalda qayta sug‘urta bo‘yicha asosiy ko‘rsatkichlar o‘z 
tasdig‘ini topgan. 2023-yilda qayta sug‘urta faoliyati bilan 20 ta sug‘urta kompaniyasi shug‘ullangan bo‘lib, 
butun sug‘urta bozorida qayta sug‘urta ko‘rsatkichlari o‘sganini ko‘rsatmoqda.

1-jadval: Qayta sug‘urta ko‘rsatkichlari, mln. so‘mda2

№ Sug‘urta kompaniyalari nomi
Qayta sug‘urta bo‘yicha qabul qilingan 

mukofotlar
31.12.2022 31.12.2023 O‘zgarish, %

Umumiy 1 238 062 2 104 505 +70,0%
1  “O‘ZBEKINVEST” EISK AJ 644 903 693 487 +7,5% 
2  “KAFOLAT SUG‘URTA KOMPANIYASI” AJ 223 734 541 503 +142,0% 
3  “O‘ZAGROSUG‘URTA” AJ 146 065 232 653 +59,3% 
4  “APEX INSURANCE” AJ 51 114 160 095 +213,2% 

2 https://imda.uz/ ва https://napp.uz/ saytlarida Sug‘urta sohasida maxsus vakolatli davlat organining turli yillarda sohaga oid chop 
etgan statistik ma’lumotlari.

5  “TEMIRYO‘L SUG‘URTA” AJ 16 755 112 532 +571,6% 
6  “ALFA INVEST SUG‘URTA KOMPANIYASI” AJ 59 001 103 661 +75,7% 
7  “GROSS SUG‘URTA KOMPANIYASI” AJ 20 732 83 914 +304,7% 
8  “KAPITAL SUG‘URTA” AJ 17 928 61 017 +240,3% 
9  “INGO-UZBEKISTON” AJ 11 808 49 611 +320,1% 
10  “EUROASIA INSURANCE” AJ QK 11 475 24 243 +111,3% 
11  “SQB INSURANCE SUG‘URTA KOMPANIYASI” AJ 13 840 10 395 -24,9%
12  “IMPEX-INSURANCE” AJ 46 7 965 >+1000%
13  “IMKON SUG‘URTA” AJ 7 113 7 625 +7,2% 
14  “MOSAIC INSURANCE COMPANY” AJ QK 2 236 6 712 +200,2% 
15  “ASIA INSURANCE SUG‘URTA KOMPANIYASI” AJ 1 175 3 097 +163,6% 
16  “XALQ SUG‘URTA” AJ 1 653 1 984 +20,0% 
17  ** “SHARQ-SUG‘URTA” AJ 8 188 1 785 -78,2%
18  “INFINITY INSURANCE” AJ 19 1 464 >+1000%
19  “INSON” AJ 0 531 0%
20  “OMAD SUG‘URTA” AJ 277 231 -16,8%

Quyidagi jadvalda esa, yetakchi kompaniyalarda qayta sug‘urta yo‘nalishiga juda katta e’tibor berilayot-
gani ko‘rish mumkin. Buni qayta sug‘urtaning umumiy sug‘urta tushimidagi ulushi yaqqol misol bo‘la oladi. 
O‘zbek invest, Kafolat, O‘zagrosug‘urta va INGO-O‘zbekiston sug‘urta kompaniyalarida qayta sug‘urta juda 
katta o‘ringa ega ekanligi, ushbu kompaniyalarda qanchalik qayta sug‘urta rivojlanganligini va e’tibor berilayot-
ganligini qayta sug‘urta mukofoti ulush miqdori, umumiy tushumdan 50%dan yuqoriligi dalolatdir.

2-jadval: 2023-yil sug‘urta va qayta sug‘urta mukofotlarining umumiy tushumdagi ulushi, mln.so‘mda3

№ Sug‘urta kompaniyalari nomi Sug‘urta mukofoti Qayta sug‘urta 
mukofoti Jami

4 444 879 Ulushi 2 104 505 Ulushi 7 737 236
1 “APEX INSURANCE” AJ 1 850 838 92,0% 160 095 8,0% 2 010 933 
2 “O‘ZBEKINVEST” EISK AJ 540 373 43,8% 693 487 56,2% 1 233 860 
3 “KAFOLAT SUG‘URTA KOMPANIYASI” AJ 162 881 23,1% 541 503 76,9% 704 384 
4 “GROSS SUG‘URTA KOMPANIYASI” AJ 366 237 81,4% 83 914 18,6% 450 151 
5 “KAPITAL SUG‘URTA” AJ 239 205 79,7% 61 017 20,3% 300 222 
6 “INSON” AJ 170 181 99,7% 531 0,3% 170 713 
7 “TEMIRYO‘L SUG‘URTA” AJ 142 956 56,0% 112 532 44,0% 255 488 
8 “O‘ZAGROSUG‘URTA” AJ 160 391 40,8% 232 653 59,2% 393 044 
9 IMPEX-INSURANCE” AJ 131 776 94,3% 7 965 5,7% 139 741 
10 “ALFA INVEST SUG‘URTA KOMPANIYASI” AJ 131 833 56,0% 103 661 44,0% 235 494 
11 “SQB INSURANCE SUG‘URTA KOMPANIYASI” AJ 125 151 92,3% 10 395 7,7% 135 546 
12 “EUROASIA INSURANCE” AJ QK 64 687 72,7% 24 243 27,3% 88 930 
13 “IMKON SUG‘URTA” AJ 62 598 89,1% 7 625 10,9% 70 223 
14 “ASIA INSURANCE SUG‘URTA KOMPANIYASI” AJ 72 377 95,9% 3 097 4,1% 75 474 
15 “XALQ SUG‘URTA” AJ 38 989 95,2% 1 984 4,8% 40 973 
16 “INGO-UZBEKISTON” AJ 35 815 41,9% 49 611 58,1% 85 426 
17 “INFINITY INSURANCE” AJ 32 907 95,7% 1 464 4,3% 34 371 
18 “OMAD SUG‘URTA” AJ 29 524 99,2% 231 0,8% 29 755 
19 “MOSAIC INSURANCE COMPANY” AJ QK 73 101 91,6% 6 712 8,4% 79 813 
20 “SHARQ-SUG‘URTA” AJ 13 060 88,0% 1 785 12,0% 14 845 

3 https://imda.uz/ ва https://napp.uz/ saytlarida Sug‘urta sohasida maxsus vakolatli davlat organining turli yillarda sohaga oid chop 
etgan statistik ma’lumotlari.

SQuyidagi 1-rasmda O‘zbekiston sug‘urta bozorini rivojlanayotganligi, qayta sug‘urta ulushi ham yildan yilga 

o‘sishga erishayotganligini ko‘rish mumkin. 2023-yilda 2022-yilga nisbatan jami sug‘urta mukofoti o‘sish 66%ni 
tashkil etgan bo‘lsa, qayta sug‘urta yo‘nalishida o‘sish 70%ga teng bo‘lgan.

1-rasm: O‘zbekiston sug‘urta bozoridagi sug‘urta va qayta sug‘urta mukofotidagi ulushlari, mln. so‘mda4

Qayta sug‘urta rivojlanishiga nima sabab bo‘lmoqda? Nega bunchalik tezda rivojlanmoqda? Qaysi omillar 
sabab bo‘lmoqda? Keling, bir tahlil qilib ko‘ramiz.

Oxirgi besh yillikda milliy sug‘urta kompaniyalarining jahon sug‘urta bozori bilan integratsiyalashuvi juda 
jadallik bilan rivojlandi. Bunga sug‘urta kompaniyalarining xalqaro reytingni olishga e’tiborni kuchaytirgani 
sabab bo‘lmoqda. Bundan 10-yil avval O‘zbekiston sug‘urta bozorida faqatgina O‘zbekinvest sug‘urta kom-
paniyasida xalqaro reyting mavjud edi. Shundan so‘ng, 2016-yilda Kafolat sug‘urta kompaniyasi xalqaro reyting 
olishga erishdi. O‘sha davrlardan boshlab, O‘zbekiston sug‘urta bozoriga chet el risklari kirib kelishni boshladi.

O‘zbekiston sug‘urta bozorida xalqaro reytinga ega kompaniyalar soni yildan yilga ko‘paymoqda. Hozirda 
Apex, O‘zbekinvest, Kafolat sug‘urta kompaniyasi, Gross, Inson, Temiryo‘l-sug‘urta, O‘zagrosug‘urta, Impex 
Insurance, SQB Insurance va Asia Insurance sug‘urta kompaniyalari turli xalqaro reyting agentliklaridan reyting 
olishga erishishgan.

Sug‘urta kompaniyalar xalqaro reyting olish bilan cheklanib qolmasdan, xorijiy davlatlarga xizmat safa-
rlarini keskin oshirdi. Dunyoning qaysi burchagida xalqaro konferensiya va tadbirlar bo‘lmasin O‘zbekiston 
sug‘urta kompaniyasi vakili albatta, ishtirok etib kelmoqda.

O‘zbekistondagi umumiy sug‘urta bozoridagi raqobat tufayli, to‘g‘ridan to‘g‘ri sotuvdagi sug‘urta tariflari 
narxlari, haqiqiy anderrayting natijasida yuzaga keladigan tarif narxiga umuman to‘g‘ri kelmayapti. Kuchli dem-
ping siyosati (Soft market) tufayli, O‘zbekiston sug‘urta bozorida sog‘lom raqobat cheklanmoqda.

Hozirda, tashqi sug‘urta bozoridan kelayotgan risklar qiziqarli bo‘lib ko‘rinmoqda. Xorijiy risklarda sug‘urta 
xodisasi ro‘y berganda, kompaniyalarni qiyin vaziyatga tushirib yuborishi mumkin. Sababi, O‘zbekistonga nis-
batan boshqa davlatlarda sug‘urta hodisasi tez-tez bo‘lib turishi bilan birga, sug‘urta hodisasi bo‘lganda ham 
juda katta miqdorda bo‘lishi mumkin.

Hozirda O‘zbekiston sug‘urta bozorida qayta sug‘urta yo‘nalishi eng tez rivojlanayotgan yo‘nalish bo‘lsada, 
qayta sug‘urta bo‘yicha mutaxassislar tanqisligi mavjud. Kompaniya muhim bo‘g‘inida mutaxassislar yetish-
movchiligi, ushbu kompaniya aksiyadorlariga xavfli signaldir. Chunki, o‘z vaqtida va sifatli qayta sug‘urta joy-
lashtirilmasligi, sug‘urta hodisasi natijasida moliyaviy zararlarni undirish yoki qoplash muammolarini yuzaga 
keltiradi.

Yangi va to‘lov qobiliyati yuqori bo‘lgan sug‘urta kompaniyalari kuchli mutaxassislarni jalb qilishga harakat 
qiladi. Sug‘urta bozoridagi kadrlar yetishmovchiligi esa, kuchli mutaxassislarga talab yuqori bo‘lishi, kadrlar 
qo‘nimsizligiga ham olib keladi. Shu sababli, sug‘urta, jumladan qayta sug‘urta mutaxassislarini tayyorlaydigan, 
qayta tayyorlaydigan yo‘nalishlarni ko‘paytirish, ta’lim va amaliyot integratsiyasini yo‘lga qo‘yish lozim.

Yurtimizda ko‘pgina xorijiy oliygohlarning filiallari ochilmoqda. Afsuski, ushbu oliygohlarning xech biri 
sug‘urta yo‘nalishida kadrlarni yetkazib bermayapti. Sug‘urtani jadal rivojlanishida, chet el tajribasi samarali 

4 https://imda.uz/ ва https://napp.uz/ saytlarida Sug‘urta sohasida maxsus vakolatli davlat organining turli yillarda sohaga oid chop 
etgan statistik ma’lumotlari.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

352 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, mart.  № 3-son.

natija beradi. Chunki hozirgi kunda O‘zbekiston sug‘urta bozorida yuza kelayotgan muammolarni, ushbu rivoj-
langan mamlakatlar qachonlardir bosib o‘tgani, tajriba borligi sababli, bu jarayondagi xatolarni takrorlamasdan 
o‘tish imkonini beradi.

Hozirgi kunda sug‘urta kompaniyasini kelajagini o‘ylayotgan kompaniya aksiyadorlari o‘z xodimlarini chet 
el davlatlariga malaka oshirishga katta e’tibor berishmoqda. Bu o‘z navbatida, sug‘urta bozorida xodimlari mal-
akasi oshishi bilan birga, xorijiy hamkorlaridan kelayotgan qayta sug‘urta takliflarni to‘g‘ri baholashga olib kel-
moqda. Buning natijasida, sifatli xorijiy risklar kirib kelmoqda.

Rivojlangan davlatlarda kuchli anderrayterlarga ega kompaniyalarda ham umumiy zararlilik darajasi 90%-
100% atrofini tashkil etadi. Bu ko‘rsatkich ular uchun yaxshi ko‘rsatkich hisoblanadi. Bu quyidagi jadvalda ham 
ko‘rish mumkin.

3-jadval: 2022-yil Jahonning eng yaxshi qayta sug‘urtalovchilarining qayta sug‘urta bo‘yicha ko‘rsatkichlari, mln.
AQSH dollarida5

№ Qayta sug‘urtalovchilar
Brutto qayta 

sug‘urta 
mukofoti

Netto qayta 
sug‘urta 
mukofoti

Zararlilik 
nisbati

Xarajatlar 
nisbati

Birlashtirilgan 
nisbatlar

1 Munich Reinsurance Company $36,729 $35,290 66.5% 29.7% 96.2%
2 Swiss Re Ltd. $23,763 $22,826 74.2% 28.2% 102.4%
3 Hannover Rück S.E. 4 $25,884 $21,637 71.9% 27.9% 99.8%
4 Berkshire Hathaway Inc. 5 $16,962 $16,962 66.1% 20.3% 86.4%
5 SCOR S.E. $10,695 $8,782 84.1% 29.1% 113.2%
6 Lloyd’s 6, 7 $18,533 $14,162 63.6% 30.8% 94.4%

7 China Reinsurance (Group) 
Corporation $7,688 $7,207 68.2% 28.1% 96.4%

8 Everest Re Group Ltd. $9,316 $8,983 69.2% 27.1% 96.4%
9 RenaissanceRe Holdings Ltd. $9,214 $7,196 68.5% 29.1% 97.6%
10 PartnerRe Ltd. $7,015 $5,899 59% 27.6% 86.7%

Yuqoridagi jadvaldan ko‘rish mumkinki, dunyoda yetakchi Munich Re va Swiss Re qayta sug‘urta kompani-
yalarida ham jami zararlilik va xarajatlari yig‘indisi 96,2% va 102,4% tashkil qilmoqda.

Barchada savol tug‘ilishi mumkin, unda nimasi bilan qayta sug‘urta o‘ziga jalb qiladi? Jadvalda zararlik 
darajasi ya’ni qayta sug‘urta qoplamasining qayta sug‘urta mukofotiga nisbati 60%dan 85%gacha oraliqdaligini 
ko‘rish mumkin, o‘rtacha zararlilik darajasi 70%-75%ni tashkil etadi. Qolgan 25%-30% xarajatlar esa, anderray-
terlarga to‘lanadigan ish haqi, brokerlarning komissiya, reklama va boshqa xarajatlarni o‘z ichiga oladi. Kom-
paniya qayta sug‘urta to‘loviga qadar, ushbu mablag‘larni investitsiyaga qo‘yish orqali foyda ko‘radi.

Munich Re misolida ko‘radigan bo‘lsak, tashkilot 2022-yil yakunlari bo‘yicha netto qayta sug‘urta mukofoti 
35,3 mlrd AQSH dollari to‘plashga erishgan. Jami xarajatlilik darajasi 96% tashkil etadi. Qolgan 4% (1,4 mlrd 
AQSH dollar) bu sof foydadir. Ushbu foydaga Investitsiya hisobidan keladigan daromadni qo‘shsak, bu summa 
kamida 2 barobar oshadi. 2,8 mlrd AQSH dollari, bu minimal hisoblangan kelishi mumkin bo‘lgan daromad 
natijasida yuzaga kelgan foydadir.

Qayta sug‘urtada qanchalik anderrayting siyosati to‘g‘ri olib borilishi, foydaning salmog‘i shunchalik katta 
bo‘lishiga sabab bo‘ladi.

Har bir kompaniya moliyaviy holatidan kelib chiqib, hududlar kesimida, sug‘urta mahsulotlari kesimida 
ishtirok etish limitini belgilamasa, yuzaga kelishi mumkin bo‘lgan sug‘urta hodisasi natijasida kompaniya moli-
yaviy holatini qiyin axvolga tushib qolishi extimoli juda kattadir.

O‘zbekiston sug‘urta bozorida milliy qayta sug‘urtalovchilarning chet el risklariga qiziqishi juda yuqoridir. 
Sababi, u yerda tarif stavkasi asosan o‘rtacha 2 yoki 3%, xattoki 70-80% ega stavkalarni ko‘rish mumkin. Bu tarif 
stavkalari albatta, hozirgi sharoitda O‘zbekiston sug‘urta kompaniyalari uchun juda yuqori bo‘lgan stavkalardir. 
Ammo, xorijda stavkalari yuqori bo‘lishi bilan birga sug‘urta hodisalari juda tez-tez ro‘y beradi. Shuningdek, 
sug‘urta madaniyati rivojlanganligi sababli, sug‘urta qildiruvchilar sug‘urtadan maksimal tarzda foydalanishadi.

O‘zbekiston sug‘urta kompaniyalari uchun xorijdan risklarni olishda o‘ziga yarasha qiyinchiliklari bor. 
Agarda barcha belgilangan me’yoriy talablariga javob bergan taqdirda ham, biron-bir riskda qatnashish ulushi 
katta bo‘lmasa, riskni berayotgan sug‘urta brokeriga mazkur sug‘urta kompaniyasi qiziq emas. Tan olish lozimki, 

5 https://www.reinsurancene.ws/top-50-reinsurance-groups/

SO‘zbekinvest va Apex sug‘urta kompaniyalari o‘zida riskni katta miqdorda ushlab qolishi mumkin bo‘lgan tash-

kilotlardir. Bular qatoriga Kafolat sug‘urta kompaniyasi ham qo‘shilmoqda. Ushbu kompaniyalarda ustav kapital 
va aktivlari kattaligi bilan maqtana olishadi. Moliyaviy tomondan ham raqobatbardosh kompaniyalar hisobla-
nadi.

Milliy qayta sug‘urtalovchilar chet eldan katta miqdordagi risklarni qayta sug‘urtaga qabul qilishda, o‘z 
barqarorligini ta’minlash uchun mazkur qabul qilinayotgan riskning ma’lum qismini retrotsessiyaga berish orqali 
qayta sug‘urtaga beradi. Bu chet eldan qabul qilingan risklar bo‘yicha yuzaga kelishi mumkin bo‘lgan yirik 
yo‘qotishlardan kompaniyani himoya qiladi.

Afsuski, amaldagi “Sug‘urtalovchilarning sug‘urta zaxiralari to‘g‘risida”gi Nizomda ajratilgan aktivlarga 
bo‘lgan talablar belgilangan, bu kompaniyalarning retrotsessiya orqali o‘z himoyasini ta’minlashda to‘siq 
bo‘lmoqda. Bunga sabab sug‘urta kompaniyasi risk qabul qilishda sug‘urta zaxirasini shakllantiradi va retrot-
sessiyaga berilganda u tomonidan shakllantirilgan sug‘urta zaxiralari kamaymaydi. Bu esa ikki tomonlama 
zaxira shakllantirilishiga olib keladi.

X U L O S A  V A  T A K L I F L A R
O‘zbekiston sug‘urta bozorida qayta sug‘urta faoliyatining qonuniy asoslari, xalqaro sug‘urta (qayta 

sug‘urta) bozori bilan integratsiya jarayonlari, mavjud amaliyot tahlilidan kelib chiqib quyidagi xulosa va tak-
liflarni bildiramiz:

Birinchidan, Sug‘urtaga doir xorijiy (Chartered Insurance Institute, Marmara University, Institute of Risk and 
Insurance kabi) oliygohlarning filialini ochish choralarini ko‘rish lozim.

Ikkinchidan, O‘zbekiston Respublikasi Adliya vazirligi tomonidan 2008-yil 15-dekabrda 1882-son bilan 
davlat ro‘yxatidan o‘tkazilgan “Sug‘urtalovchilarning sug‘urta zaxiralari to‘g‘risida”gi Nizomiga o‘zgartirishlar 
kiritish lozim, sug‘urta kompaniyalari uchun ajratilgan aktivlarga qo‘yilgan talablarni qayta ko‘rib chiqish lozim.

Uchinchidan, O‘zbekiston Respublikasi Adliya vazirligi tomonidan 2008-yil 12-mayda 1806-son bilan davlat 
ro‘yxatidan o‘tkazilgan “Sug‘urtalovchilar va qayta sug‘urtalovchilarning to‘lov qobiliyati to‘g‘risida”gi nizomidagi 
xorijiy qayta sug‘urtalovchiga qayta sug‘urta berishdagi belgilangan reyting talablari biroz yumshatish va yangi-
lash lozim. Standard & Poor's Corporation reytingi bo‘yicha minimal talab BB+ belgilangan bo‘lsa, Fitch Ratings 
bo‘yicha esa BB- belgilangan. Vaholanki, ikkala reyting agenligining reyting berish talabi bir xil hisoblanadi. 
Shu sababli, ikkala reyting agentligi bo‘yicha BB- belgilash lozim. Shuningdek, Rossiyaning Ekseprt-RA reyting 
agentligi ham o‘z mijozlariga boshqa reyting shkalasi asosida reyting berib kelmoqda.

Foydalanilgan adabiyotlar:
1. O‘zbekiston Respublikasining 2021-yil 23-noyabrdagi O‘RQ-730-son “Sug‘urta faoliyati to‘g‘risida”gi Qonuni.
2. O‘zbekiston Respublikasi Prezidentining 2024-yil 1-martdagi PQ-108-son “Sug‘urta xizmatlari bozorini yanada rivojlan-

tirishning kompleks chora-tadbirlari to‘g‘risida”gi qarori.
3. Moliya vazirining 2008-yil 20-noyabrdagi 107-son buyrug‘i bilan tasdiqlangan “Sug‘urtalovchilarning sug‘urta zaxiralari 

to‘g‘risida”gi Nizom.
4. Moliya vazirining 2008-yil 22-apreldagi 41-son buyrug‘i bilan tasdiqlangan “Sug‘urtalovchilar va qayta sug‘ur-

talovchilarning to‘lov qobiliyati to‘g‘risida”gi Nizom.
5. Reinsurance M97, Chartered Insurance Institute, 2023-24.
6. https://imda.uz/ va https://napp.uz/ saytlarida Sug‘urta sohasida maxsus vakolatli davlat organining turli yillarda sohaga 

oid chop etgan statistik ma’lumotlari.
7. Top 50 Global Reinsurance Groups. https://www.reinsurancene.ws.
8. Shennayev X.M. O‘zbekiston Respublikasida sug‘urta faoliyatini rivojlantirish yo‘nalishlari. Monografiya. – T.: “Iqti-

sod-moliya”, 2021. – 336b.
9. Кудрявцев А.А., Спиридонов Е.В. Чернова Г.В. Прогнозирование потребности в перестраховочной защите – 

СПб.: Институт страхования, 2000. – 31 с.

